
□ Soucomz Cingjleix Veiz Daz

187. Cam:Duz maz caen leihhaih,Bae ndaw haij caep fai?Duz maz goj leihhaih,Bae gwnz ciengz hoenxciengq?
Hoiz:Byaleix caen leihhaih,Bae ndaw haij caep fai,Duzbeih goj leihhaih,Bae gwnz ciengz hoenxciengq.

188. Cam:Duz maz ndaeng mbouj naj,Ndonj gvaq laj congh rin?Duz maz fwed mbouj din,Mbin gvaq raemx fwdfwd?
Hoiz:Duzndwen ndaeng mbouj naj,Ndonj gvaq laj congh rin,Duzbing fwed mbouj din,Mbin gvaq raemx fwdfwd.

189. Cam:Gou cam mwngz beix ha,Gaiq maz rin rox gangj?Gou cam mwngz beix ha,Gaiq maz vanj rox luenz?

Hoiz:Vunz daemj baengz lihlinz,Gaiq de rin rox gangj,Ronghndwen hwnj gyang mbanj,Gaiq de vanj rox luenz.
190. Cam:Gou cam mwngz beix ha,Gaiq maz naek gvaq rin?Gou cam mwngz beix ha,Gaiq maz nding gvaq lwed?

Hoiz:Gou naeuz mwngz nuengx ha,Cihsaw naek gvaq rin,Gou naeuz mwngz nuengx ha,Fouq doiq nding gvaq lwed.

191. Cam:Duz maz caen luhliz,Diemj feiz gvaq haenz rij?Duz maz goj lujliq,Ndaej byoq biq baenz hwnz?
Hoiz:Ronghrib caen luhliz,Diemj feiz gvaq haenz rij,Daekdaeq goj lujliq,Ndaej byoq biq baenz hwnz.

192. Cam:Gou cam mwngz beix ha,Gaiq maz rongh boux laj?Beix naengh rox cix hix,Va maz hai bingz deih?
Hoiz:Aen daeng goq nuengx ha,Gaiq de rongh boux laj,Aen vanj hoemj guhyaz,Va gva hai bingz deih.

（sat）

Vah Duenz

谜 语

□ Liengz Ginhhaij/梁金海

Cunghyangh Ngeihcib Daih,Daengx seiqgyaiq cimyawj,Lamzdoz sij baenz saw,Gawqgawq vunz cungj haenh.
Ngeihcib Daih cingsaenz，Daihgya aeu gaenx hag，Youq ndawsim doekrag，Hag maz cungj mizrengz.
Guekcoj raeuz hung’ak,Gak raenz youq gwnzmbwn,Guhhong caeuq ninz gwn,Cungj youq gwnzde caez.
Ngeihcib Daih cingsaenz,Caenh(coi) raeuz buet siujgangh,lwgminz bouxboux angq,Ngangqngangq(boux) hwnj ranzlaeuz.
Lajmbanj cinhingh ndei，Sei gvaqlawz cungj ngaih，Seiqfueng caeuq betbaih，Hai doeng roensuijniz.
Guh lajmbanj cinhingh，Fatbingh hix mboujlau，Ywbingh nungzhoz bau，Louzyih mbouj gyau ngaenz.
Minzcwng fat dihbauj，Caugu(ciuqgoq) boux vunz gyanq，Ciuq ndwen fat daengz ranz，Bouxgyanq gvaq ndaej ndei.

Bouxlawz miz ranzvaih，Guh veizfangz gaijcau，Cwngfuj hawj ngaenzhau，Cauh aen ranzlaeuz moq.
Doegsaw mbouj sou ngaenz,Lij faen donq yingzyangj,Hagseng yawjraen angq,Dangj cwngcwz caen ndei.
Dangj cwngcwz caen ndei,Ndaemreih couh hawj ngaenz,Ciuq moux soq daeuj faen,Hawj ngaenz daengz gak ranz.
Veisingh ciepsougih,Bujgiz daengz caez gvaq,Haethaemh bae doengh ma,Daihgya yawj densi.
Ranzmbanj raeuz banneix,Caen dwg ndei lailai,Reihnaz yungh gihgai,Ce duzvaiz mboujyungh.
Youq ranz ndaem gosangh,Ciengx nonsangh fatcaiz,Hojlungzgoj baenz gai,Caiq lai ndaej souhaeuj.
Ngeihcib Daih cijsi,Miz leih raeuz ranzmbanj,Gwndaenj gvaq siujgangh,Mboujlumz dangj aencingz.

Banhaemh ngoenz singhgiz ndeu,dahcej daegdaengq ganj cib geij leixloh, soengq geij gaen maenzfaex daeujhawj gou. Gou boux dog gwn mboujliux baenzneix lai, youh lau doiqmbouj gvaq dahcej faenh cingz neix,couh dawz maenzfaex cawj liux, caiqheuh geij dahnuengx doengzcaezdaeuj guhdoih baen gwn.
“Va, youq gizlawz cawx gijmaenzfaex neix, youh unq youh rang,caen ndeigwn o”. Dingqnyi gyoengqdahnuengx mboujdingz dwk haenhmaenzfaex ndeigwn, ndawsim goufaengzfwd mboujbingz.Haujlai bi gaxgonq, gou caeuqdahcej caemh youq aen vat meizgvanggiz dieg fwz he guhhong. Dou cixcaemh youq baiz ranz youh gaeuqyouh daemq ndeu. Hong vatmeizgvang gig haemzhoj, souhaeuj cambouj gangj, cawx byaek cawx haeuxlij aeu gwih danci daengz aen hawgyae ndeu bae. Baedauq gig mboujfuengbienh. Engq mbouj gangj mizmak roxnaeuz bingj daengj gij doxgaiqneix gwn lo. Dahcej dwg boux vunzgaenx gwn mbaet yungh, rox gvaqsaedceij he, lajmbanj miz gij lwg-maenz、 maenzfaex lai dangqmaz,geij maenz ngaenz couh cawx ndaejhaujlai daeh lo. Dahcej couh ging-ciengz cawx lwgmaenz、 maenzfaexlouz youq ranz, seizlawz ndaejhoengqle couh cawj daengx rek rim bae, heuhgyoengq beixnuengx dungxiek najheuhaenx itheij yw gvij. Moix daengzseizneix, gyoengqdou couh humxnaengh youq ndaek rinhung dangqnajranz he gangjriu byoqfeiz, doxciengjhaeb gwn lwgmaenz, lumj lwgmaenzdwg doxgaiq lajmbwn ceiq ndeigwn

nei, gijmaz simnyap couh vut gvaqraeblaeng bae liux.Dahcej dinfwngz gig lingzleih,maenzliengz、 lauxbaeg、gvaheu geijcungj byaek neix mbouj ndeigwn,hoeng ginggvaq de yungh diemz、soemj、 van geij cungj boiqliuhgyagoeng, yaepyet couh bienqbaenzgij doxgaiq soemjvan ndeigwn haenxlo, dawz daeuj soengq haeux gigmizfeih, hawj dou saedceij bienqndaej gvaqyinx youh mbouj mbwq lo.Dahcej ciengzseiz maij gangjgoj,fajnaj cungj dwg riunyumnyum, gij-maz haemzhoj nyapnyuk lumjnaeuzcungj haep mbouj ndaej de, degingciengz angqfwgfwg hix hawj dousimhai, daiq daeuj vaiqvued, hawjdou youq gij ndwenngoenz haemzhojyouh yawj mbouj raen hamq seiz mizrengz caeuq miz sim laebdaeb byaijbaenaj.Guh vunz youq lajmbwn, lainoixcungj miz geij boux baengzyoux.Dahcej doiq gou daeuj gangj, suenqdwg baengzyoux lwgmaenz, dou itheijginglig gij ndwenngoenz haemzhojhaenx, hawj dou rox gvaq saedceijmbouj yungzheih, gyo’mbaiq、insiksojmiz doxgaiq seizneix. Gij cingz-ngeih dou cij miz didi he, hoengcaensim caen’eiq. Gij baengzyouxneix, mboujmiz cienzcaiz gvanhaeh,mbouj faen diegvih sang daemq,baedauq mboujmiz gijmaz seisim,mboujmiz ngaenzcienz baedauq,mbouj lau de guhgyaj yaeuhvunz.Gaenj aeu seiz de couh daeuj, mboujheuh de couh youq henz mbouj guh-sing, moix baez ngeix daengz gij neix,cungj hawj vunz sim’onj youh raeuj-rub.

Ngeihcib Daih Cing-
saenz Raeuj Simvunz

二十大精神暖人心
□ Vangz Siuhgiz/黄秋琪

